
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ԱՌԱՆՑ ՆԵՐՄՈՒԾՄԱՆ ՄԱՔՍԱՏՈՒՐՔԻ ՎՃԱՐՄԱՆ ԿԱԿԱՈ-ՄԱԾՈՒԿԻ՝ ՅՈՒՂԱԶԵՐԾՎԱԾ, ԿԱԿԱՈ-ՅՈՒՂԻ և ԿԱԿԱՈ-ՃԱՐՊԻ ՆԵՐՄՈՒԾՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	ՀՀ ֆինանսների նախարարություն
	
26-02-2026թ.
№ 01/2-1/4049-2026

	Ի կատարումն ՀՀ փոխվարչապետի ս.թ. փետրվարի 16-ի թիվ /61.2/4692-2026 հանձնարարականի, «Հայաստանի Հանրապետության տարածք առանց ներմուծման մաքսատուրքի վճարման կակաո-մածուկի՝ յուղազերծված, կակաո-յուղի և կակաո-ճարպի ներմուծման մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Նախագծի մշակումը պայմանավորված է ԵՏՀ խորհրդի ս.թ. հունվարի 30-ին կայացած նիստի ընթացքում հավանության արժանացած՝ ԵՏՀ խորհրդի Մաքսային միության հանձնաժողովի որոշ որոշումների մեջ կակաո-մածուկի՝ յուղազերծված, կակաո-յուղի և կակաո-ճարպի մասով փոփոխություններ կատարելու մասին որոշման նախագծով, որը ներկայումս գտնվում է ստորագրման փուլում: Այդ նախագծով Հայաստանի Հանրապետությանը տրամադրվել է ԵԱՏՄ ԱՏԳ ԱԱ 1803 10 000 0 ծածկագրին դասվող յուղազերծված կակաո-մածուկի՝ 300 տոննա, ինչպես նաև ԵԱՏՄ ԱՏԳ ԱԱ 1803 40 000 0 ծածկագրին դասվող կակաո-յուղի և կակաո-ճարպի՝ 200 տոննա ծավալով՝ 0 տոկոս մաքսատուրքի կիրառմամբ ներմուծման հնարավորություն։
Նախագծով և ԵՏՀ համապատասխան որոշմամբ արտոնության կիրառության ժամկետ է սահմանվում Նախագծի և ԵՏՀ որոշման ուժի մեջ մտնելուց հետո մինչև 2027 թվականի ապրիլի 30-ը ընկած ժամանակահատվածը։
Այս առումով, քանի որ ԵՏՀ որոշման ուժի մեջ մտնելու ժամկետը դեռևս հայտնի չէ, Նախագծով արտոնության կիրառության սկիզբը դրա ուժի մեջ մտնելու օրը սահմանելու պարագայում կարող է Նախագիծն ուժի մեջ մտնել և արտոնությունը կիրառվել, իսկ ԵՏՀ որոշումը՝ դեռևս ոչ: Մինչդեռ, մեր կարծիքով Նախագծի ուժի մեջ մտնելու և արտոնության կիրառության ժամկետը չի կարող լինել ավելի շուտ, քան ԵՏՀ որոշման ուժի մեջ մտնելու ժամկետն է, քանի որ Նախագծի ընդունումը պայմանավորված է հենց ԵՏՀ որոշմամբ։
Բացի վերոնշյալից, ԵԱՏՄ ԱՏԳ ԱԱ 1803 40 000 0 ծածկագրով ապրանքը չի համապատասխանում ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ սահմանված ապրանքային անվանացանկին։
Հաշվի առնելով վերոգրյալը՝ գտնում ենք, որ Նախագծում ԱՏԳ ԱԱ ծածկագիրն անհրաժեշտ է հստակեցնել, իսկ արտոնության կիրառության առավել հստակ ժամկետ նախատեսելու տեսանկյունից առաջարկում ենք սահմանել, որ արտոնությունը կիրառվում է Նախագծի ուժի մեջ մտնելու օրվանից, բայց ոչ շուտ, քան ԵՏՀ համապատասխան որոշման ուժի մեջ մտնելու օրը։
	




Ընդունվել է



















Ընդունվել է




	ՀՀ պետական եկամուտների կոմիտե

	18-02-2026թ.
№ 01/3-2/9912-2026

	«Հայաստանի Հանրապետության տարածք առանց ներմուծման մաքսատուրքի վճարման կակաո-մածուկի՝ յուղազերծված, կակաո-յուղի և կակաո-ճարպի ներմուծման մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։

	Ընդունվել է



	ՀՀ մրցակցության պաշտպանության հանձնաժողով

	20-02-2026թ. 
№ ԳԳ/279-2026

	«Հայաստանի Հանրապետության տարածք առանց ներմուծման մաքսատուրքի վճարման կակաո-մածուկի՝ յուղազերծված, կակաո-յուղի և կակաո-ճարպի ներմուծման մասին» Կառավարության որոշման (այսուհետ նաև՝ Նախագիծ) վերաբերյալ հայտնում ենք հետևյալը․
Նախագծի 1-ին կետը սահմանում է կիրառել սակագնային արտոնություն, 0 տոկոս ներմուծման մաքսատուրքի դրույքաչափի կիրառման պայմանով Հայաստանի Հանրապետության տարածք՝ ԵԱՏՄ ԱՏԳ ԱԱ 1803 10 000 0 ծածկագրին դասվող կակաո-մածուկի՝ յուղազերծված հանդեպ, որը ներմուծվում է Հայաստանի Հանրապետություն ոչ ավելի, քան 300,0 տոննա ծավալով և ԵԱՏՄ ԱՏԳ ԱԱ 1803 40 000 0 ծածկագրին դասվող կակաո-յուղի և կակաո-ճարպի նկատմամբ, որը ներմուծվում է Հայաստանի Հանրապետություն ոչ ավելի, քան 200,0 տոննա ծավալով։
Նշվածի կապակցությամբ հարկ է նկատել, որ Նախագծից պարզ չէ, թե ինչ ընթացակարգով և ինչ չափանիշների հիման վրա է իրականացվելու վերոնշյալ  սակագնային արտոնության բաշխումը։ 
Հաշվի առնելով վերոգրյալը՝ առաջարկում ենք սահմանել սակագնային արտոնության բաշխման ընթացակարգ՝ քննարկվող արտոնության կիրառման և արդար մրցակցության ապահովման նպատակով։

	Չի ընդունվել 
Համաձայն ԵՏՀ խորհրդի որոշման 1-ին մասի մաքսային արտոնությունը տրամադրվում է ՀՀ լիազոր մարմնի կողմից տրված փաստաթղթի ներկայացնելու դեպքում, որը հաստատում է ապրանքների նպատակային օգտագործումը և պարունակում է տեղեկություններ այդ ապրանքների քանակի, ինչպես նաև դրանք ներմուծող կազմակերպությունների և դրանց արդյունաբերական վերամշակումն իրականացնող կազմակերպությունների մասին:
Նշվածը ապահովվում է նախագծի 4-րդ կետով սահմանվող պահանջը, ըստ որի ներմուծողները կարող են օգտվել սակագնային արտոնությունից ՀՀ կառավարության 2015 թվականի մարտի 10-ի № 228-Ն որոշման համապատասխանան   Էկոնոմիկայի նաախարարության կողմից տրամադրված եզրակացության հիման վրա, որի տրամադրումը իրականացվում է ըստ ժամանակագրական սկզբունքի՝ հաջորդականությամբ։

	[bookmark: _Hlk194048010]ՀՀ արդարադատության նախարարություն
	№ 27․1./7490-2026          
18-02-2026 թ․

	      Ի կատարումն ՀՀ փոխվարչապետի' 2026 թվականի փետրվարի 16-ի թիվ 61.2/4716-2026 հանձնարարականի' կից ներկայացվում է «Հայաստանի Հանրապետության տարածք առանց ներմուծման մաքսատուրքի վճարման կակաո-մածուկի՝ յուղազերծված, կակաո-յուղի և կակաո-ճարպի ներմուծման մասին»  ՀՀ կառավարության որոշման նախագծի վերաբերյալ ՀՀ արդարադատության նախարարության պետական փորձագիտական եզրակացությունը: 
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության տարածք առանց ներմուծման մաքսատուրքի վճարման կակաո-մածուկի՝ յուղազերծված, կակաո-յուղի և կակաո-ճարպի ներմուծման մասին» Հայաստանի Հանրապետության կառավարության որոշման նախագծի վերաբերյալ
«Հայաստանի Հանրապետության տարածք առանց ներմուծման մաքսատուրքի վճարման կակաո-մածուկի՝ յուղազերծված, կակաո-յուղի և կակաո-ճարպի ներմուծման մասին» Հայաստանի Հանրապետության կառավարության որոշման նախագծի 1-ին կետի 1803 40 000 0 թիվն անհրաժեշտ է փոխարինել 1804 00 000 0 թվով՝ այն համապատասխանեցնելով ԵԱՏՄ ԱՏԳ կակաո-յուղի և կակաո-ճարպի ծածկագրին։
	










Ընդունվել է:

	5. ՀՀ Վարչապետի աշխատակազմի իրավաբանական վարչություն
	

	ԵԶՐԱԿԱՑՈՒԹՅՈՒՆ
«ՀՀ կառավարության տարածք առանց ներմուծման մաքսատուրքի վճարման կակաո-մածուկի՝ յուղազերծված, կակաո-յուղի և կակաո-ճարպի ներմուծման մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ
Նախագծի 5-րդ կետի համաձայն՝ սույն որոշումն ուժի մեջ է մտնում Եվրասիական տնտեսական հանձնաժողովի խորհրդի 2026 թվականի հունվարի 30-ի № 22 որոշումն ուժի մեջ մտնելու օրվանից։ Սույն կարգավորումը խնդրահարույց է «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումների տեսանկյունից: 
	
Ընդունվել է։ 



